
ТАБЫСТАН ШЫҒЫСҚА ДЕЙІН:
ӘЛЕУМЕТТІК ҚОЛДАУДЫҢ ЖАҢА ӨЛШЕМІ

Енді 2027 жылы 1 қаңтардан 
бастап әр отбасының мұқтаждық 
деңгейін бағалау кезінде тек табысы 
ғана емес, сонымен қатар шығысы 
да ескеріледі. Банктер отбасылық 
шоттар мен депозиттер туралы 
деректерді ұсынады. Бұл туралы 
Құрылтайдың жалпы отырысында 
Еңбек және халықты әлеуметтік 
қорғау министрі Асқарбек Ертаев  
айтты. Оның айтуынша, «Отбасының 
цифрлық картасы» арқылы мем­
лекеттік дерекқорлардан ақпарат 
жиналып, 50-ден астам көрсеткіш 
негізінде отбасының жағдайын сегіз 
негізгі бағыт бойынша бағалайды.

– Бұл ретте жұмыспен қамтылуы, 
табыс деңгейі, жылжымалы және 
жылжымайтын мүлік, қарыз көле­
мі, білім деңгейі және басқа да көр­
сеткіштер қамтылады. Бұл орайда 
қаржылық және әлеуметтік жағ­
дайы туралы осы жалпы көрініске 
сүйене отырып, жүйе оған белгілі 

бір санатты тағайындайды, – деді 
А.Ертаев. Сонымен қатар, дерекқор 
жүйесі күн сайын жаңартылып оты­
ратындықтан, отбасының қаржылық 
жағдайы ай сайын қаралатынын 
жеткізді.

Қазір халық арасында дәл осы 
тақырып өзекті болып тұр. Тіпті 
жұрт бір-бірінен «сен қай санатқа 
кіресің?» деп сұрай бастады.  Расы­
мен отбасының әл-ауқатын тек ай 
сайынғы табысына қарап анықтау 
қаншалықты дұрыс? Мәселен, та­
бысы жоғары болғанымен, бірнеше 

несие төлеуге мәжбүр, тұрғын үй 
мәселесі күрделі немесе отбасы 
мүшелерінің әлеуметтік жағдайы 
өзгеруі мүмкін. Керісінше, табысы 
салыстырмалы түрде төмен бол­
ғанымен, бірнеше тұрғын үйі, кө­
лігі немесе басқа да активтері бар 
отбасы кездеседі. Демек, отбасының 
шынайы әлеуметтік-экономикалық 
жағдайын бір ғана көрсеткішпен 
өлшеу жеткіліксіз.

Отбасының цифрлық картасының 
ерекшелігі де осында. Бағалау 59 
көрсеткіш пен 8 негізгі бағыт бо­

йынша жүргізіледі. Оның ішінде 
отбасының қаржылық жағдайы, 
мүлкі мен активтері, тұрғын үйі, 
көлігі, жер учаскесі мен жеке қо­
салқы шаруашылығы, жұмыспен 
қамтылуы, несиелері мен мерзімі 
өткен берешегі, кәсіпкерлік қызметі 
сияқты мәліметтер ескеріледі. Цифр­
лық карта отбасының «қанша теңгесі 
бар?» деген сұрақпен шектелмейді. 
Оның тұрмыс деңгейін қалыптас­
тыратын басқа да факторларды бір 
жүйеге біріктіреді.

Кейінгі жылдары әлеуметтік 
қорғау жүйесіне енгізілген маңызды 
құралдардың бірі – Отбасының 
цифрлық картасы. Оның басты 
ерекшелігі – әлеуметтік жағдайын 
тек өтініш түскеннен кейін 
емес, мемлекеттік ақпараттық 
жүйелердегі мәліметтер негізінде 
алдын ала бағалауға мүмкіндік 
береді. 

Қоғамның әлеуметтік жағдайын 
бағалауда отбасының әл-ауқаты 
маңызды өлшемдердің бірі. Өйткені 
әр шаңырақтың тұрмыс-тіршілігі, 
табысы, тұрғын үй жағдайы, 
мүліктік мүмкіндігі мен жұмыспен 
қамтылуы әртүрлі. Бір отбасына 
қажет көмек екіншісіне мүлде керек 
болмауы мүмкін.

Кеңестік кезеңде Жаңақор­
ған ауданының күріш шаруа­
шылығын көтеруге күш-жігерін 
жұмсап, «Задарья» кеңшарының 
Политотдел бөлімшесінде егіс 
бригадирі болып еңбек еткен 
Машбек Сапарбайұлы сол ауылдың 
көшесін кетпендеп аршып, халқының 
ынтымағын сақтап, ырысын арттырған 
еңбек адамы еді.   

Өткен сенбі күні Жаңақорған ауда­
нында тұлғаның туғанына 100 жыл 
толуына орай мәдени-көпшілік шара 
өткізілді.

Алдымен Машбек Сапарбаев аты­
мен аталатын ауылдың спорт ке­
шенінде  қазақ күресінен жастар ара­
сындағы республикалық турнирдің 

ашылуы болды. Биыл 21-ші мәрте 
жалауын көтерген дүбірлі додаға елі­
міздің барлық аймағынан 250-ге жуық 
спортшы қатысты. Турнирдің ашы­
луында облыс әкімі Мұрат Ергешбаев 
сөз сөйледі.

ҒАСЫРЛЫҚ ҒИБРАТ – 
ӨРКЕНДІ ӨНЕГЕ

Елге еңбегі сіңген тұлғалар есімі ешқашан ұмытылмайды. Олардың өмірі 
мен бейнесі ұрпаққа мирас болып қала бермек.

Сондай тұлғалардың бірі – еңбек және тыл ардагері, «Құрмет белгісі» 
орденінің иегері Машбек Сапарбайұлы Нәлібаев.

– «Құтқарушы» сөзінің мағынасы 
– өте кең әрі терең. «Құтқару» – әр­
дайым игі іс жасаумен, жақсылық 
істеумен байланысты ұғым. Адам 
өміріне араша түсу, азаматтарды 
қауіп-қатерден қорғау, оқыс жағдайға 
тап болған адамдарға қол ұшын созу, 
тіпті, олардың қорқынышын ба­
сып, жұбату сөз айту – осының бәрі 
де нағыз құтқарушының бойынан 

табылатын асыл қасиеттер. Сондықтан 
халқымыз сіздерді, яғни еліміздің 
барша құтқарушы мамандарын бейбіт 
күннің батырлары деп атайды. Бұл – 
шын мәнінде әділетті баға. Әрине, 
құтқарушы болу көптің алғысына бө­
лейтін абыройлы және мәртебелі қыз­
мет екені сөзсіз. Алайда азаматтық 
қорғаныс саласында адал еңбек ету 
бәрінің қолынан келе бермейтін 

шаруа екенін де ұмытпауымыз қажет. 
Батыл, қайсар, ширақ әрі өжет болу 
– өз алдына өте маңызды талап екені 
даусыз. Бірақ құтқарушы ең алдымен 
елге жаны ашитын отаншыл азамат 
және білікті маман болуға тиіс. 
Осындай күрделі жұмысты рухы 
мықты, жауапкершілігі жоғары, жү­
ректі адамдар ғана таңдайды, – деді 
Президент.

Қасым-Жомарт Тоқаев төтенше 
жағдай саласының қызметшілері еш­
қандай қауіп-қатерден тайсалмайтын, 
сын-сағатта жедел шешім қабылдай 
алатын, арнайы даярлықтан өткен 
нағыз кәсіби мамандар деп есеп­
тейтінін айтты.

– Құтқарушылардың еңбегі қа­
шанда еліміздің көз алдында. Сіздер 
күн сайын тәуекелге барып, кәсіби 
міндет пен жауапкершілікті бәрінен 
биік қоясыздар. Басқаша айтқанда, 
от пен судың ортасында жүресіздер. 
Төтенше жағдайға түскен адамдарға 
жәрдем беріп, оларды қиындықтан 
құтқару үшін қажымай қызмет ете­
сіздер. Құтқарушылар кез келген 
төтенше жағдайда бірінші болып 
көмекке ұмтылады. Олар өзгенің өмі­
рін сақтау үшін, өз өмірін қатерге 
тігеді. Бұл – нағыз құтқарушыға тән 
батырлық. Мен Мемлекет басшысы 
ретінде сіздердің ерен еңбектеріңіз 
қоғамымыздың айрықша сый-құр­
метіне лайықты деп санаймын, – деді 
Президент.

Мемлекет басшысы қазір еліміз 
түбегейлі жаңғыру мен өзгеріс жо­
лына нық сеніммен қадам басқанын 
атап өтіп, қоғамның барлық сала­
сында ауқымды реформалар жүзеге 
асырылғанына тоқталды.

– Еліміздің басты мақсаты да, 
міндеттері де – айқын. Біз біртұтас 
қоғам болып заң мен тәртіп үстемдік 
құратын, ынтымағы мықты, бірлігі 
бекем, Әділетті, Озық, Күшті және 
Таза Қазақстанды құрып жатырмыз. 
Жалпы халық қолдаған жаңа 
Конституциямыз 1 шілде күні заңды 
күшіне енді. Бұл – бүкіл еліміз үшін 
тарихи оқиға. Конституциямызға 
көптеген ел зор ықыласпен назар ау­
дарды. Өйткені Конституция жар­
қын болашаққа жол ашатын қастерлі 
құжатымыз, ұлтымыздың темірқа­
зығы ретінде заман талабына сай 
мүлде жаңа сипатқа ие болды. 

ҚҰТҚАРУШЫ ҚЫЗМЕТІН 
ЖҮРЕКТІ АДАМДАР ТАҢДАЙДЫ

Кеше Мемлекет басшысы Қасым-Жомарт Тоқаев құтқарушыларға мемлекеттік марапаттар тапсырды. Президент 
салтанатты жиынға қатысушыларды Құтқарушы күнімен құттықтап, төтенше жағдай саласының қызметшілеріне 
ризашылығын білдірді.

Бүгінде қалада бірнеше меди­
циналық мекеменің жаңа ғимараты 
салынып жатыр. Соның бірі – он­
кологиялық бөлімшесі бар 300 тө­
сектік көпбейінді аурухана. Ауы­
сымына 100 келушіге арналған 
емханасы бар медициналық кешен 
құрылысына республикалық бюд­
жеттен, жұмысты аяқтау үшін Инфра­
құрылымдық даму қорынан қаржы бө­
лінген. Ғимараттың жалпы ауданы 48 
мың шаршы метрге жуық. Он блоктан 
тұрады:қабылдау, реанимация, химио­
терапия, операциялық және радио­
логия бөлімдерімен қатар, емхана, 

пансионат, физиотерапия және басқа 
да бөлімшелер орналасады. 

Қазір іші әрленіп, инженерлік желі­
лері тартылып, абаттандыру және кө­
галдандыру жұмыстары атқарылуда. 
Құрылыстың 85 пайызы біткен.

МАҢЫЗДЫ 
НЫСАНДАРДАҒЫ 
МЕЖЕЛІ ЖҰМЫС

ҚР Премьер-министрінің бірінші орынбасары Нұрлыбек Нәлібаев Үкімет 
басшысының тапсырмасымен Қызылорда облысына жұмыс сапарымен 
келіп, облыс әкімі Мұрат Ергешбаевпен бірге әлеуметтік, инфрақұрылымдық 
нысандардың құрылыс барысымен танысты. Бұл туралы  облыс әкімінің 
баспасөз қызметі хабарлады.

– Еңбек және тыл ардагері Машбек 
Сапарбайұлы – саналы ғұмырын адал 
еңбекке арнап, Отанға қызмет етуді 
азаматтық парызы санаған абыз тұлға. 
Оның өмір жолы – табандылық пен 
қарапайымдылықтың, еңбекқорлық 
пен шынайы отансүйгіштіктің жар­
қын үлгісі. Мемлекеттің нығаюы мен 
елдің өркендеуі – әр кезеңде маңдай 
терімен қызмет еткен осындай бір­
туар азаматтардың қажырлы еңбегінің 
жемісі.

Бүгінгі турнирге қатысушы жас 
балуандарымыз болашақта биік бе­
лестерді бағындырып, қазақ күресінің 
абыройын асқақтатып, ел мерейін үстем 
етеді деп сенемін. Осы орайда, Сыр 
спортының серпінді дамуына ерекше 
үлес қосып жүрген Машбек Сапарбай­
ұлының ұрпақтарына барша Сыр жұрт­
шылығының, жеке өзімнің атымнан 
шынайы алғысымды білдіремін.

Мемлекет басшысы Қасым-Жомарт 
Кемелұлы Тоқаев: «Қазақстан – спорт 
державасы болуға тиіс. Сол үшін біз 
маңызды спорт нысандарын салып 
жатырмыз. Халықтың спортқа деген 
қызығушылығын арттыру – біздің 
ортақ міндетіміз» деген болатын. 

Сыр өңірінде Президентіміздің, 
Үкіметтің ерекше қолдауымен 11 мың 
орындық орталық стадион, Теннис, 
Инклюзивті спорт орталықтары және 
24 жаңа спорт нысаны пайдалануға 
беріліп, бүгінде ел игілігін көруде. 

Қазір облыс орталығында «Қы­
зылорда Арена» көпбейінді спорт ке­
шені салынып жатыр. Осы бағыттағы 

жүйелі жұмыс нәтижесінде айма­
ғымызда 377 мыңнан астам адам бұ­
қаралық спортпен шұғылданады, – деді 
облыс әкімі. 

Сондай-ақ балуандар бәсекесінің 
ашылуында мемлекет және қоғам қай­
раткері Мархабат Жайымбетов, об­
лыстық ардагерлер кеңесінің төрағасы 
Серік Дүйсенбаев, Машбек ата ұрпақтары 
атынан Пазылбек Нәлібаев сөз сөйледі. 

Мұнан соң аудандық мәдениет 
үйінде еңбек және тыл ардагері 
Машбек Сапарбайұлы Нәлібаевтың 
туғанына 100 жыл толуына арналған 
«Еңбекпен өрілген ғұмыр» атты таным­
дық конференция өтті. 

Оған облыс әкімі Мұрат Ергеш­
баев, ҚР Құрылтай депутаттары Се­
рік Қожаниязов, Нұркен Бақытбек­
ұлы, Мағжан Ералиев, Қазақстан 
Халық кеңесінің мүшесі Мұрат Әбен­
ов, мемлекет және қоғам қайраткері 
Мархабат Жайымбетов, көрші облыс­
тан және аймағымыздың аудандарынан 
келген қонақтар мен зиялы қауым 
өкілдері мен ел ағалары қатысты. 

Жиынға қатысушылар алдымен 
«Машбек ата мұрасы», «Еңбекпен 
өрілген өмір» атты архив және фото­
құжаттар көрмесін тамашалады. Көр­
меге ардақты азаматтың өмір және 
еңбек жолынан, ел игілігіне арналған 
қызметінен сыр шертетін құнды 
деректер қойылған.

Конференцияда облыс әкімі Мұрат 
Ергешбаев ҚР Премьер-министрі Ол­
жас Бектеновтің, ҚР Құрылтай төрағасы 
Айбек Дәдебайдың, Қазақстан Халық 
Кеңесінің төрағасы Ерлан Қошановтың 

құттықтау хаттарын оқыды. Сонымен 
қатар конференцияға еліміздің 
өңірлерінің және Астана, Алматы, 
Шымкент қалалары әкімдерінің 
құттықтау жолдағандығын айтты.

Аймақ басшысы еңбек ардагерінің 
өнегелі өмір жолы мен елге сіңірген 
еңбегі кейінгі ұрпаққа әрдайым үлгі 
болатынын атап өтті.

– Сыр өңірі – елдік пен ерліктің, 
парасат пен ұлағаттың киелі бесігі. 
Тарихқа бай, қасиетті Қорасан ата 
топырағында 1926 жылы дүниеге 
келген Машбек Сапарбайұлының ба­
лалық шағы мен есею жылдары – ұлт 
тарихымен тамырласқан өнегелі ғұ­
мырдың шынайы шежіресі. Оның 
бойындағы қайсарлық пен еңбекқор­
лық сынды асыл қасиеттері өмір мек­
тебінде шыңдалды. Маңдай тердің 
қадірін біліп, қарапайым еңбек ада­
мының абыройын әрқашан биік ұстады. 
Осындай асыл қасиеттері ел ардақтаған 
беделді тұлғаға айналдырды.

Машбек Сапарбайұлының азамат­
тық болмысы мен биік тұлғасы елдің 
рухани өміріне сіңірген еңбегінен де 
анық көрінеді. Ол ауыл-аймақтың ауыз­
бірлігін нығайтуға ерекше мән берді. 
Ел ішіндегі береке-бірлікті, ағайынның 
ынтымағын бәрінен де жоғары қойды. 
Өскелең ұрпақты білім-ғылымға, 
адамгершілікке тәрбиелеу мақсатында 
асарлатып мектеп, ағайынға бас болып 
өз қаражатына мешіт салдырды.

Еліміздің өркендеуіне сіңірген 
65 жылға жуық мазмұнды еңбегі 
лайықты бағасын алып, «Құрмет бел­
гісі» орденімен және «Еңбектегі ерлігі 

үшін» медалімен марапатталды. 
Перзенттерінің бойына білім 

мен еңбекқорлықты, туған жерге 
деген шексіз құрметті сіңірді. Бес 
ұл, үш қызды тәрбиелеп, ұядан 
ұшырған Машбек Сапарбайұлының 
ұрпақтары бүгінде әке сенімін ақтап, 
еліміздің дамуына үлес қосуда. 
Бердібек Машбекұлы мен Нұрлыбек 
Машбекұлы мемлекет және қоғам 
қайраткері дәрежесіне көтеріліп, абыз 
тұлғаның есімін биікке өрлетті. 

Машбек Сапарбайұлының елге 
сіңірген еңбегі, кейінгі ұрпаққа қал­
дырған өшпес тағылымы адал еңбек 
пен ұлттық рухтың жарқын үлгісі 
болып қала бермек, – деді облыс әкімі. 

Конференцияда Қорқыт ата атын­
дағы Қызылорда университетінің бас­
қарма төрағасы – ректор Наурызбай 
Байқадамов, ел ағалары Бекмырза 
Еламанов, Бақыт Нұртазаев, Нәжмадин 
Мұсабаев, мемлекеттік сыйлықтың 
лауреаты, академик, жазушы Құлбек 
Ергөбек сөз сөйледі. Мемлекеттік 
басқару саласының ардагері Серқожа 
Ыдырысов шаруашылық төрағасы бо­
лып сайланған жылдарын еске алды.

Конференцияны облыс әкімінің 
кеңесшісі Руслан Рүстемов жүргізіп, 
тұлғаға арналған шараның тағылымын 
аша білді. 

Мұнан әрі еңбек және тыл 
ардагерінің 100 жылдығына арналған 
«Өмір көшіндегі өнеге» атты кітаптың 
тұсаукесер рәсімі болды.

Кітапта кейіпкердің өмір жолы, ел 
игілігіне сіңірген еңбегі мен азаматтық 
болмысы баяндалған. Балалық шағы 
ашаршылық пен соғыс жылдарының 
ауыртпалығына тұспа-тұс келген тұл­
ғаның ғұмыры – тұтас бір дәуірдің 
шежіресі. 

Тұсаукесер рәсімінде мемлекет 
және қоғам қайраткері Мұрат Бақтияр­
ұлы, ақын, «Алаш» сыйлығының лау­
реаты Шәкизада Әбдікәрімов және 
ҚР Еңбек сіңірген қайраткері Жол­
тай Жұмат сөз сөйлеп, ғұмырнама ес­
теліктің өн бойындағы өнегенің ұр­
пақ тәрбиесі мен тарих тағылымына 
айналарына сенім артты.

Ел ағасы атанып, халық аузын­
да жақсы аты қалған Машбек Сапар­
байұлының ғасырлық ғибраты елдің 
рухын серпілтіп, жас буынның тәлімін 
арттырған шара болып өтті.

Дүйсенбек АЯШҰЛЫ,
«Сыр бойы»

ҒАСЫРЛЫҚ ҒИБРАТ – 
ӨРКЕНДІ ӨНЕГЕ

ҚҰТҚАРУШЫ 
ҚЫЗМЕТІН 
ЖҮРЕКТІ АДАМДАР 
ТАҢДАЙДЫ

Конституцияда адам және оның 
өмірі ең жоғары құндылық екені 
айқын жазылды. Азаматтық қорғаныс 
саласының әр қызметкері адам өмірін 
қорғап, Конституциямыздың осы 
мызғымас құндылығын сақтауға зор 
үлес қосуда. Сондықтан еліміздің бар­
ша құтқарушыларын қауіпсіз Қазақ­
станның мызғымас тірегі десек, артық 
болмайды, – деді Қасым-Жомарт 
Тоқаев.

Президенттің айтуынша, ұлтымыз­
дың болашағына тікелей әсер ете­
тін осындай іргелі өзгерістердің 
арқасында мемлекеттік басқару 
жүйесі толық жаңғырды.

– Елімізде бір палаталы Құрыл­
тай жұмыс істей бастады. Консти­
туциялық мәртебесі бар ең жоғары 
консультативтік орган – Қазақстан 
Халық Кеңесі де өз жұмысына 
кірісті. Қауіпсіздік Кеңесінің рефор­
масы жүргізілді. Таяу арада барлық 
деңгейдегі мәслихаттардың сайлауы 
өтеді. Қазіргі таңда менің тапсыр­
маммен еліміздің Қарулы күштерін 
реформалау, жаңа үлгідегі әскер 
жасақтау жұмысы басталды. Қазақ­
станның армиясы қазіргі заманның 
әскери талабына сай, басқа сөзбен 
айтқанда, әрбір қауіп-қатерге той­
тарыс беруге дайын озық, мықты 
қарулы күш болуға тиіс. Себебі Қазақ­
станның тәуелсіздігі мен егемендігін 
көздің қарашығындай қорғау, ұлттық 
қауіпсіздікті қамтамасыз ету, азамат­
тарымыздың құқықтары мен бостан­
дықтарын сақтау мемлекетіміздің 
стратегиялық міндеті саналады, – деді 
Мемлекет басшысы.

Қасым-Жомарт Тоқаев азаматтық 
қорғаныс саласын дамыту үшін озық 
технологияларды енгізу және мате­
риалдық-техникалық әлеуетті нығайту 
маңызды екеніне назар аударды.

– Кейінгі бес жылда құтқарушы­
ларымыз 75 мыңнан астам жедел 
шақырту бойынша 240 мыңға жуық 
азаматқа көмек көрсетті. Мемлекет 
азаматтық қорғаныс жүйесін одан әрі 
дамытуға ерекше көңіл бөліп отыр. 
Бүгінде бұл салаға қойылатын талап 
түбегейлі өзгеруде. Ең басты міндет 
– апаттың алдын алу. Сондықтан 
осы салаға озық технологияны және 
жасанды интеллектіні енгізу аса 
маңызды. Құтқару қызметінің ма­
териалдық-техникалық әлеуетін ны­
ғайту да – өзекті мәселе қатарында. 
Қазір бұл бағытта ауқымды шаруа 
атқарылып жатыр. Соңғы үш жылда 
3 мыңдай техника, соның ішінде жаңа 
ұшақтар мен тікұшақтар, сан алуан 
қызмет көрсетуге арналған кеме­
лер сатып алынды. 60-қа жуық өрт 
сөндіру депосы мен құтқару стан­
циясы салынды. Төтенше жағдайлар 
министрлігінің осыдан екі жыл бұрын 
құрылған ахуалдық орталығы аза­
маттық қорғаныс жүйесін басқаруға 
арналған маңызды құрылымға айнал­
ды. Соның арқасында тұрақты бақы­
лау, қауіп-қатерді алдын ала болжау, 
жедел шешім қабылдау жұмысы 
оң нәтиже бере бастады, – деді 
Президент.

Мемлекет басшысы өндіріс орын­
дарындағы, кеніштердегі, сондай-ақ 
шалғай елді мекендердегі қауіпсіздік 
мәселесіне ерекше назар аударылып 
жатқанын тілге тиек етті.

– Құтқару жұмыстарының тиімді­
лігін арттыру үшін өндірістік қауіп­
сіздік саласына цифрлық техно­
логиялар мен инновациялық шешімдер 
енгізіліп жатыр. Бұдан бөлек, шалғай 
елді мекендердің қауіпсіздігіне 
ерекше көңіл бөлінуде. Осы бағытта 
«Ауыл құтқарушылары» бастамасы 
қолға алынды. Жоба аясында кейінгі 
екі жылда 300-ге тарта өрт сөндіру 
бекеті құрылды. Нәтижесінде 450-ге 
жуық өрт дер кезінде тоқтатылды. 
Осы игі тәжірибені бүкіл ел аума­
ғында кеңінен қолдану қажет. Тағы 
бір маңызды мәселе. Мемлекет тара­
пынан құтқарушыларға жан-жақты 
қолдау көрсетілуге тиіс. Азаматтық 
қорғаныс саласы мамандарын заман 
талабына сай техникамен, қажетті 
қорғаныс құрал-жабдықтарымен қам­
тамасыз ету – аса маңызды міндет. 
Құтқарушылардың кәсіби даярлығын 

үнемі жетілдіріп отыру керек. Соны­
мен бірге олардың мейлінше қауіпсіз 
жағдайда еңбек етуін қамтамасыз ету 
қажет. Мұның бәрі де – өте өзекті 
міндеттер, Үкімет осы міндеттерге 
назар аударуы керек, – деді Қасым-
Жомарт Тоқаев.

Президент қазіргі кезде құтқару­
шылар жағдайды сараптай білуі, 
батыл болуы, жедел шешім қабылдап, 
кез келген қолайсыз ахуалдан жол 
табуы қажет деп санайды.

– Денені шыңдаумен бірге заманауи 
технологиялардың тілін білген жөн. 
Мәселен, ұшқышсыз аппараттардың 
және автоматтандырылған жүйелердің 
кеңінен қолданыла бастауы арнайы 
білім мен құзыретті талап етеді. 
Мәлік Ғабдуллин атындағы Азамат­
тық қорғаныс академиясы төтенше 
жағдайлар қызметкерлерінің жаңа 
буынын даярлауда негізгі рөл ат­
қарады. Бұл – тұтас саланың ұста­
ханасы саналатын еліміздегі бірден-
бір жоғары оқу орны. Академия уақыт 
талабына сай әлемдегі үздік тәжіри­
белерді қолданып, күрделі құтқару 
операцияларын зерделеуі керек. Со­
нымен қатар қазақстандық құтқару­
шылар мектебінің озық дәстүрлерін 
нығайта отырып, ұрпақтар арасындағы 
сабақтастықты сақтау қажет. Біздің 
азаматтық қорғау органдары төтенше 
жағдаймен күресте елімізде де, одан 
тысқары жерлерде де кәсібилігімен 
көзге түсіп жүр, – деді Мемлекет 
басшысы.

Қасым-Жомарт Тоқаев мемлекет 
өз азаматтарына қай жерде болса да 
көмек қолын созатынын еске салды. 
Мемлекет басшысы атап өткендей, бұл 
қағидаттар Конституциямызда көрініс 
тапқан. Ата заңымызда ең алдымен 
адам өмірі мен қауіпсіздігін сақтау, 
оның құқығын қорғау ең жоғары 
құндылықтар ретінде қарастырылады. 
Осы орайда Президент қауіпсіздік 
әр адамның жеке жауапкершілігінен 
басталатынын алға тартып, бейқамдық 
пен салғырттықты кез келген қоғамды 
артқа тартатын қасиеттер ретінде 
атады.

– Дегенмен апатқа көбіне адам­
дардың өзі себеп болатынын мойын­
дау керек. Егер әркім өзіне тапсы­
рылған жұмысты тиянақты орындаса, 
апаттардың алдын алып, адамдардың 
өмірін сақтауға болар еді. Кейбіреу­
лердің немқұрайдылығы мен сал­
ғырттығының салдары тым қымбатқа 
түседі. Қоғам қауіпсіздігі әр жанның 
ішкі тәртібіне байланысты қалып­
тасады. Сондықтан ежелден адам 
бойындағы жинақылық, тәртіптілік 
пен жауапкершілік секілді қасиет­
тер жоғары бағаланады. Тиянақты, 
ұқыпты, жауапкершілігі жоғары аза­
маттар – өркениетті және қауіпсіз 
қоғамның арқауы. Біз озық ойлы ұлт 
боламыз десек, өскелең ұрпаққа заңды 
құрметтеу, тәртіпке бағыну, табиғатты 
аялау құндылықтарын аманат етуіміз 
керек. Бұл қасиеттер қоғамдағы жаңа 
этиканың айнымас өлшемі болуға 
тиіс. Қиналған адамға көмек қолын 
созу – ұлтымыздың болмысына сіңген 
дағды. Мұны жауапкершілік пен жа­
нашырлықтың озық үлгісін көрсетіп, 
бейбіт күнде ерен ерлік жасап жүрген 
азаматтарымыз нақты ісімен дәлелдеп 
жүр. Мемлекет осындай адамдарды 
ешқашан назардан тыс қалдырмайды, 
оларға лайықты құрмет көрсетеді, – 
деді Қасым-Жомарт Тоқаев.

Президент сала мамандары өз­
деріне жүктелген міндетті адал 
атқарып, әрдайым ел игілігі үшін 
қызмет етіп келе жатқанын айтты.

– Жұртымыз құтқарушылардың 
қажырлы еңбегіне қашанда орасан зор 
құрметпен қарайды, сіздерді жоғары 
бағалайды. Бүгін біздің ортамызда 
ауылдық жерлерде өрт қауіпсіздігі 
инфрақұрылымын дамытуға елеулі 
үлес қосқан азаматтар да отыр. Бұл 
шын мәнінде әлеуметтік жауап­
кершілігі жоғары және отаншыл 
адамдарға тән әрекет екені сөзсіз, – 
деді Мемлекет басшысы.

Қасым-Жомарт Тоқаев қызметтік 
борышын атқару кезінде көрсеткен 
ерлігі мен жанқиярлығы үшін бір 
топ азаматқа мемлекеттік наградалар 
табыстады.

Кеше Ақордада өткен салтанатты 
жиында Президент төтенше жағдай 
саласы қызметшілерінің еңбегін 
ерекше бағалап, қауіп-қатерден тай­
салмайтын, сын сағатта жедел шешім 
қабылдай алатын, арнайы даярлықтан 
өткен нағыз кәсіби мамандар деп 
есептейтінін айтты. 

Салтанатты жиында кәсіби мін­
детін адал атқарып жүрген сыр­
бойылық азаматтарға мемлекеттік 
наградалар табысталды.

Атап айтқанда, Қызылорда қаласы­

ның төтенше жағдайлар басқармасына 
қарасты №6 өрт сөндіру бөлімінің 
аға өрт сөндіруші-құтқарушысы 
Нұрсұлтан Жалғасов «Ерлігі үшін» 
медалімен, Қызылорда облысындағы 
«Оңталап» шаруа қожалығының 
директоры Әбдіхамит Аралбаев 
«Ауыл құтқарушысы» жобасы аясын­
да өрт сөндіру бекетін салуға де­
меушілік көрсеткені үшін «Ерен еңбегі 
үшін» медалімен марапатталды.

Облыс әкімінің баспасөз қызметі

КӘСІБИ МЕРЕКЕДЕГІ 
МАРАПАТ

Премьер-министрдің бірінші орынбасары 400 
келушіге арналған №5 емхананың құрылысын 

да көріп шықты. Жалпы ауданы 8 937 шаршы 
метр болатын медициналық нысанды салуға 9,8 
млрд теңге бөлінген. Қазір жұмыстың 65 пайызы 
орындалған. Ішкі әрлеу, терезе орнату және 

инженерлік желілер тарту жұмыстары қарқын 
алған. Желтоқсанның 25-іне дейін медициналық 
жабдықтар жеткізіліп орнатылады да, жыл 
соңында пайдалануға беріледі.

200 төсектік перинаталдық орталықтың 
құрылыс алаңы қоршалып, жер қазу, іргетас құю 
және арматура тоқу жұмыстары жүргізілуде. Жо­
баға 52,8 млрд теңге бөлінген, үш қабатты, 39,1 
мың шаршы метр ғимарат 10 блоктан тұрады. 
Зертханалық және тамақтану бөлімдері де 
қарастырылған. Нысанды 2028 жылғы наурызда 
пайдалануға беру жоспарланған.

Бүгінде «Қызылорда Арена» спорт кешенінде 
жұмыстың 90 пайызы орындалған. Кешен 2 552 
көрерменге арналған, 3-4 қабатты блоктардан 
тұрады. Мұнда олимпиадалық стандарттарға 
сай бассейн, футзал, баскетбол және волейбол 
алаңдары, сондай-ақ 300 орындық конференц-зал 
бар. Осы кезде ішкі әрлеу, дизайнерлік безендіру, 
қасбетін қаптау, аумақты абаттандыру және 
көгалдандыру жұмыстары жүргізілуде. 

Сырдария өзені арқылы өтетін жаяу жүргінші­
лер көпірін «Alem Qurylys AQ» серіктестігі қолға 
алған. Құрылысқа 12,9 млрд теңге қарастырылған. 
Ұзындығы 319,4 метр, ені әр учаскеде 6 метрден 
12 метрге дейін жетеді. Жаяу жүргіншілерге де, 
велосипедшілерге де қолайлы жағдай жасалады.

МАҢЫЗДЫ НЫСАНДАРДАҒЫ 
МЕЖЕЛІ ЖҰМЫС

Кеше сондай-ақ ҚР Премьер-министрінің 
бірінші орынбасары Нұрлыбек Нәлібаев облыс 
әкімі Мұрат Ергешбаевпен бірге өңірдегі жол 
инфрақұрылымы жобаларының жүзеге асырылу 
барысымен танысты.

Мемлекет басшысы тамыз айында телекөпір 
арқылы «Қызылорда-Сексеуіл», «Ұлғайсын-
Сексеуіл» және «Бейнеу-Сексеуіл» автокөлік жол­
дарының құрылысын бастап беріп, тоғыз жолдың 
торабында тұрған еліміздің өсіп-өркендеуіне 
серпін беретін маңызды бағыттардың стратегиялық 
мәні айрықша екенін айтқан болатын.

Алдымен Қызылорда қаласының айналма авто­
мобиль жолын қайта жаңғырту барысы таныс­
тырылды. Бас мердігер «Қыран» серіктестігі қазіргі 
уақытта жол негізін төсеу, асфальтбетон қабат­
тарын салу және темірбетон су өткізу құбырларын 
орнату жұмыстарын жүргізуде. Жобаға 46,4 млрд 
теңге бөлінген, 2029 жылы пайдалануға беру 
жоспарланған.

Ал «Қызылорда-Сексеуіл» автомобиль жолы­
ның учаскесін қайта жаңғыртуға 242,3 млрд теңге 
қарастырылған. «Integra Construction KZ» ЖШС 
құрылысқа 131 жұмысшы мен 82 техниканы жұ­
мылдырған. Қазіргі уақытта жол бойында топырақ­
тың құнарлы қабаты алынып, жер төсемі төселуде. 
Сонымен қатар жобалық шешімдер әзірленіп, 
инженерлік-геодезиялық зерттеулер атқарылуда.

«Бейнеу-Сексеуіл» автомобиль жолын қайта 
жаңғыртудың ағымдағы жағдайы да назардан 
тыс қалмады. Жалпы 182,2 шақырым жолға 191,5 

млрд теңге бөлінген. Құрылыс учаскелерінде 112 
жұмысшы, 90 техника топырақ қабатын алу, төсеу 
жұмыстарына кіріскен. Нысан 4 учаскеге бөлінген.

Топографиялық-геодезиялық зерттеулер, топы­
рақ карьерлерін барлау жұмыстары аяқталған. 
Қазіргі уақытта топырақ үлгілеріне зертханалық 
талдау жасалып, трассаның, жол қозғалысы 
қауіпсіздігі нысандарының жобалық құжаттамасы 
әзірленуде.

«Ұлғайсын-Сексеуіл» автомобиль жолын қайта 
жаңғыртуға 752,5 млрд теңге қарастырылған. Жоба 
аясында жұмыспен қамтылған 452 адам құрылыс 
учаскелерінде еңбек етуде.

Аталған жобалардың басты ерекшелігі – құ­
рылыс кезінде көліктер бұрынғы жолмен жүреді. 

Жаңа жол толық салынып біткен соң көлік 
қозғалысы соған ауыстырылып, қолданыстағы 
жол қайта жаңғыртылады. Осылайша нысандар 
кезең-кезеңімен пайдалануға беріледі.

– Мемлекет басшысы Қасым-Жомарт Кемел­
ұлы жаңа бағдарлар еліміздің транзиттік әле­
уеті мен логистикалық мүмкіндіктерін еселеп 
арттыратынын атап өтті. Жол сапасына қатыс­
ты айтылған өткір сыннан нәтиже шығару керек. 
Сондықтан бірінші кезекте жұмыстың сапа­
сына жете мән беру қажет. Сапалы, барлық 
талапқа сай жол ұзақ уақыт пайдалануға жа­
райды. Бұл стратегиялық маңызы зор нысандар  
Президентіміздің, Үкімет басшысының бақы­
лауында – деді Нұрлыбек Машбекұлы.

ЖОЛ ҚҰРЫЛЫСЫ: 
САПАҒА СЫН БОЛМАУЫ ТИІС 

НАЗАР

КӨМЕК КІМГЕ ЖӘНЕ ҚАЛАЙ 
БЕРІЛЕДІ?

Отбасының әлеуметтік жағда­
йын кешенді бағалау  бес санат­
қа бөлінеді. А санаты – әл-ауқаты 
жоғары, В – ауқатты, С – қанағат­
танарлық, D – экономикалық тұр­
ғыдан осал, Е – экономикалық және 
әлеуметтік тұрғыдан осал отбасы­
ларды білдіреді. 

Мұндай жіктеу әлеуметтік сая­
сатты нысаналы жүргізуге жол 
ашады, яғни қай отбасыға қандай 
қолдау қажет екенін анықтау же­
ңілдей түседі. Мысалы, әл-ауқаты 
жоғары отбасы мен экономикалық 
және әлеуметтік тұрғыдан осал 
шаңыраққа бірдей көмек ұсыну­
дың тиімділігі төмен. Біріншісіне 
мұндай көмек аса қажет болмауы 
мүмкін, ал екіншісі үшін уақыты­
лы көрсетілген қолдау отбасы жағ­
дайын тұрақтандыруға мүмкіндік 
береді. 

Цифрлық картаның тағы бір 
маңызды қыры – оның проактивті 
жұмыс істеуі. Бұрын әлеуметтік 
көмек алу үшін тиісті мекемеге ба­
рып, құжат жинап, өтініш беретін. 
Енді мемлекеттік деректердегі ақ­
парат негізінде қандай қолдау қажет 
екені  алдын ала анықталады. Өйт­
кені әлеуметтік қолдауға мұқтаж 
адамның барлығы бірдей өзінің 
қандай жеңілдікке немесе көмекке 
құқығы бар екенін біле бермейді. 
Кейде қажетті ақпараттың тиісті 
адамына жетпей қалатыны тағы 
бар. Ал цифрлық тәсіл осы олқы­
лықты азайтып, мемлекет пен аза­
мат арасындағы байланысты жеңіл­
детуге бағытталған.

Қаржыгер маман Аида Батырқы­
зының айтуынша, бұл тәсіл бюджет 
қаражатын тиімсіз жұмсауды азай­
тады. 

– A – E санаттарын азаматтарға 
берілетін баға немесе тағдырын ай­
қындайтын «таңба» ретінде қабыл­
дауға болмайды. Бұл – мемлекеттік 
қолдауды әділ әрі тиімді бағыттауға 
мүмкіндік беретін талдау құралы. 
Себебі отбасының әлеуметтік-эко­
номикалық жағдайы бір қалыпта 
тұрмайды. Бір кезеңде тұрақты та­
бысы болған адам келесі күні жұ­
мыссыз қалуы мүмкін. Керісінше, 
жұмысқа орналасып, табысын арт­
тыруы немесе күтпеген ірі шығынға 
ұшырауы ықтимал. Сондықтан от­
басының нақты жағдайын бағалай­
тын ақпарат үнемі жаңарып отыруы 
маңызды.

Алайда мұның бәрі бағалау те­
тігінің қаншалықты дәл әрі әділ құ­
рылғанына байланысты. Мәселен, 
отбасының атында пәтердің немесе 
автокөліктің болуы оның міндетті 
түрде ауқатты екенін білдірмейді. 
Пәтер отбасының жалғыз баспа­
насы болуы мүмкін, ал автокөлік 
күнкөріс көзі ретінде пайдаланылуы 
ықтимал. Сол сияқты отбасының 
тапқан табысының едәуір бөлігі не­
сие төлеуге, ем-домға немесе басқа 
да міндетті шығындарға жұмсалуы 
мүмкін, – дейді.

Байқасаңыз, желіде «Қай катего­
рияға жататыныңызды есептеп бе­
ремін» деген секілді ақылы қыз­
меттер де көрсетіле бастаған. 
Жұртшылықтың көбі сондайларға 
сеніп, ақпаратын беріп алаяқтарға 
да тап болуда. Ал шын мәнінде оны 
өзіңіз де анықтай аласыз. Ол үшін 
ғаламторға «Категория калькулято­
ры» деп орысша жазып іздеуге бо­
лады. Сол жердегі барлық сұраққа 
жауап жазып, кіріс-шығысыңызды 
көрсетіп, толтырсаңыз автоматты 
түрде есептеп береді.  

АУҚАТТЫ ОТБАСЫЛАР 
ҚАНША?

Қазір Отбасының цифрлық кар­
тасында 6,2 млн отбасына бірік­
тірілген 20,6 млн адам туралы 
мәлімет жинақталған. Жүйе 2023 

жылы 1 қаңтардан бастап жұмыс 
істейді. Онда әр отбасының табы­
сы мен тұрмыс жағдайы туралы 
мәліметтерді жинақтап, әлеуметтік 
экономикалық ахуалын бағалайды. 
Осы арқылы мемлекет кімге қандай 
қолдау қажет екенін анықтайды. 

Ұлттық экономика министрі Се­
рік Жұманғариннің айтуынша, әл 
ауқаты жоғары және ауқатты са­
натқа шамамен 522 мың адам кіреді. 
Оның ішінде 77 мың адам А санаты­
на, қалғаны В санатына енгізілген. 

Әлеуметтік жағдай – тұрақты 
ұғым емес. Отбасының табысы бір 
кезеңде өссе, келесіде төмендеуі 
мүмкін. Оның құрамына жаңа мүше 
қосылады, біреу жұмысқа орнала­
сады немесе жұмыссыз қалады, 
мүлік сатылады не сатып алынады. 
Сондықтан отбасының санатын 
бір рет анықтап, оны бірнеше жыл 
бойы өзгеріссіз қалдыру дұрыс бол­
мас еді.

Бұрынғы денсаулық сақтау ми­
нистрі Елжан Біртанов қазақстан­
дықтарды тұрмыстық жағдайына 
қарай бөліп, әлеуметтік төлемдерді 
тағайындау идеясын сынға алды. 
Оның пікірінше, бала тууына байла­
нысты төлемдер, әсіресе көпбалалы 
отбасыларға берілетін көмек ата-
ананың табысына қарамастан тө­
ленуі қажет. 

«Бұл мемлекет атынан бүкіл ха­
лыққа беретін өзіндік сыйақысы деп 
жазды жеке парақшасында.  Соны­
мен қатар еңбекке қабілетті бола 
тұра саналы түрде жұмыс істегісі 
келмейтін адамдарға берілетін жәр­
демақылар жүйесін қайта қарауды 
ұсынды. 

Ал Құрылтай депутаты Ләззат 
Қожахмет жұмыс істейтін әйелдер 
үшін бұрынғыдай декреттік төлем­
дер тоқтамайтынын айтады. Оның 
пікірінше, А және В тобына кіре­
тіндер ауқатты отбасы болғанына 
қарамастан бала туғандағы ала­
тын төлемнен қағылмайды. «Мем­
лекеттік әлеуметтік сақтандыру 
қоры бұрынғы табысыңыздың 40 
пайызын балаңыз бір жарым жасқа 
толғанға дейін төлейді» дейді. 

КІМГЕ КӨМЕК 
ҚАЖЕТ?

Отбасының цифрлық картасында 
әлеуметтік әл-ауқат деңгейі ай сай­
ын қайта есептеледі. Мемлекеттік 
ақпараттық жүйелердегі деректер 
өзгерген сайын картадағы мәлімет 
те жаңартылады. Мәселен, табы­
сы азайса немесе отбасы мүше­
лерінің саны артса, оның әлеу­
меттік-экономикалық жағдайы 
қайта бағаланады. Цифрлық карта 
бұрынғы емес, қазіргі жағдайын 
ескеруге мүмкіндік береді. Деген­
мен белгілі бір санатты түпкілікті 
«үкім» деп қабылдауға болмайды. 
Себебі өмірде барлығы өзгереді. 
Оның үстіне кез келген цифрлық 
жүйенің сапасы ондағы бастапқы 
деректердің дұрыстығына тікелей 
байланысты. Егер отбасының құра­
мы немесе әлеуметтік әл-ауқат 
санаты дұрыс анықталмаған деп 
есептесе, тиісті органдарға жүгі­
ніп, мәліметтерді тексерте алады. 
Бастапқы дереккөздегі қате түзе­
тілгеннен кейін ақпарат автоматты 
түрде жаңартылады. Ал отбасының 
санаты келесі бағалау кезінде қайта 
анықталады. Бұл жерде әр адамның 
да жауапкершілігі бар. Деректердің 
дұрыстығы  – әлеуметтік қолдаудың 
әділ бөлінуіне ықпал етеді.  

Бүгінде әлеуметтік қорғау жүйе­
сінің негізгі ұстанымы біртіндеп 
«кім көмек сұрады?» деген сұрақтан 
«кімге көмек қажет?» деген сұраққа 
қарай ойысып келеді. Ал осы екі 
сұрақтың айырмашылығы – өте үл­
кен. Сондықтан Отбасының цифр­
лық картасының басты қағидасы 
– әлеуметтік қолдауды жалпы си­
паттағы көмектен нақты қажеттілік­
ке бағыттау.  

Айсәуле ҚАРАПАЕВА, 
«Сыр бойы»

ТАБЫСТАН 
ШЫҒЫСҚА ДЕЙІН:
әлеуметтік қолдаудың 
жаңа өлшемі

1-бет. 

Осы алақандай ауылда Жұбатқан 
әкеміз бен Әлия шешеміздің жастық 
шағы өтіп, шаңырақ көтеріп, көппен 
бірге берекелі өмір кешкен-тін. Әкеміз 
ауыр балғасын арқалап, болат жолдың 
бойын жағалап, сол балғамен шойын 
жолды солқылдата соға бекітіп, ертелі-
кеш ерінбей еңбек еткен жұмыскер жан 
еді. Ал шешеміздің де үйдегі жұмысы 
шаш етектен. Қолдағы бір-екі малына 
қарайды. Соның сүтін айран қып ұйы­
тып, май қып шайқап, ақ самаурынын 
қайнатып, барымен базар дегендей дас­
тарқанын жайнатып, жұмысқа кеткен 
азаматын асыға күтіп бабын жасайтын. 
Одан қалды үйдің тіршілігі де таусыла 
ма, күнделікті күйбеңмен өмір осылай 
өтіп жатты.

«Өзен жағалағанның өзегі талмас» 
дегендей, теміржолдың бойында еңбек 
еткендердің аш-жалаңаш болған күндері 
жоқ. Мұнда да әскердегідей темірдей 
тәртіп. Жұмыс ауыр болғанымен, өзге­
лерге қарағанда тіршілігі тәуір. Оның 
бер жағында Жұбатқан әкеміз бен Әлия 
шешеміздің көңілдеріне Құдай беріп 
қойған, аштық пен тоқтықты да, бар мен 
жоқтықты да көтере білетін пейілдері 
кең, берекелі жандар еді.

Бес жылға созылған сұрапыл соғыс­
тың соңы жеңіспен аяқталып, ел енді 
ғана еңсесін көтеріп жатқан шақ. Бейбіт 
кезеңде күнделікті жұмыстарына бел 
шеше кіріскен «Андабай» ауылының 
адамдарының тіршіліктеріне де жаңаша 
жан ене бастаған. Бұрын «Отан үшін, 
Жеңіс үшін!» деп ұрандатқан халық енді 
өздерінің жақсы күндері үшін, өздерінің 
жарқын болашақтары үшін жұмыс істеп, 
жүздеріне күлкі, көңілдеріне қуаныш 
ұялаған. Мұндай қуанышты күндерден 
Жұбатқан мен Әлияның шаңырағы да 
кенде емес еді. Осындай жаймашуақ, 
мамыражай кезеңде, 1946 жылдың күзі, 
қазан айының 25 жұлдызында отбасы­
ларында маңдайы жарқыраған, көптен 
үміт еткен ұл бала өмірге келді. Тұң­
ғыштарына Аманкелді деп ат қойған 
екі жастың қуаныштарында шек бол­
мады. Жұбатқанның отбасында Әлия­
ның анасы Ақпатша қария олардың 
қамқорлығында болатын. Бірі үйдің, 
бірі түздің жұмысынан қолдары босама­
ғанда Аманкелді осы нағашы әжесінің 
тәрбиесінде қалатын. «Андабайдағы» 
алғашқы ұстазы Ідіріс Айдосовтан баста­
уыш білім алған Аманкелді Аралқұмға 
келіп Зина апасының үйінде жатып 
оқып, жетіжылдық мектепті тәмамдады. 
Мұнан соң Қазалы стансасындағы №420 
теміржол орта мектебінің интернатында 
жатып орта білім алып шықты. Ол кездері 
мектептер онбір жылдыққа көшіп, оны 
бітірген оқушылар бірі шопыр, бірі то­
карь деген сияқты қосымша мамандық 
алып шығатын. Аманкелді теміржол­

шы отбасынан шыққан соң ба, деподан 
электромонтер мамандығын алған-тын. 
Мектеп бітіргеннен кейінгі ендігі мақ­
саты – осының ізімен Ленинград пен 
Ташкенттегі теміржол институтына тү­
су. Оған құжаттарын дайындап, меди­
циналық тексеруден өтіп жатқан кезінде 
дәрігерлер: «Сен көзілдірік киеді екен­
сің, сондықтан қабылдамаймыз. Болған 
күнде де ол жақтан босқа қайтып ке­
лесің» деп қол қоймады. Енді не істеу 
керек. Үйге келіп теміржолшы бола 
алмайтынын айтқанда әкесі: «Балам, 
алысқа бармай-ақ өзіміздің Алматыдағы 
дәрігерлік институтқа барсайшы» деп 
ақыл қосты. Әке ақылымен Аманкелді 
Алматыға келіп мединститутқа құжат­
тарын тапсырып, емтихандардан ойда­
ғыдай өтіп, студент атанды. Онымен 
бірге Арал, Қазалыдан келіп оқуға 
түскен қыз-жігіттер де аз болған жоқ. 
Солардың арасында балалар дәрігері 
факультетіне түскен Аралдан келген 
қыз Жарылқасынова Күләш та бар еді. 
Қиындығы мен қызығы мол студенттік 
жылдар жұлдыздай ағып лезде өте 
шықты. Мединституттан терапевт-дә­
рігер мамандығын алып шыққан Аман­
келді Қадырбаев Қызылорда қаласына 
келіп облыстық ауруханада өз маман­
дығы бойынша шипагерлік еңбек жолын 
бастады. Бір жылдай осында терапия 
саласы бойынша интернатурадан өтіп, 
мамандығын жетілдірді.

Осылайша Аманкелдінің алға қой­
ған бала кезгі армандары өз арнасы­
на түсіп, біртіндеп орындалып жатты. 
Ендігі қалған үлкен мақсат – үйленіп, 
үйлі болу, әке-шешесінің қолына келін 
түсіріп, шаңырағын шаттыққа бөлеп, 
үмітін ақтау болатын. Оған институт 
қабырғасында алты жыл студенттік 
өмірді бірге өткізген, қуаныштарын бір­
ге тойлап, қиындықтарды бірге бөліскен, 
бір-бірін бес саусақтай білетін, көңілдері 
жарасқан Күләші бар емес пе?!

Иә, осылай болды да. 1971 жылдың 
сәуір айында Аманкелді мен Күләш 
бас қосып, жұбайлық өмірді бастап 
кеткен-ді. Олардың Қызылорда қала­
сындағы теміржолшылар асханасында 
өткізген жастар тойына біздер де, қазіргі 
облысымыздың Құрметті ардагері, қоғам 
қайраткері Сайлаубай Әбішов екеуміз 
де әрі дос, әрі туысқан ретінде қатысып, 

кәусар қуаныштарының куәсі болғанбыз. 
Мен күйеу жолдас, Күләштің құрбысы 
Сәуле қыз жолдас болып, төртеуіміздің 
төрде отырғанымыз әлі есте. Осылай 
Аманкелді мен Күләштің Қызылордада 
басталған жастар тойы туған жері Қа­
мыстыбас ауылында, аяулы ата-ана ша­
ңырағында жалғасып, ағайын-туыстар­
дың ақ тілектеріне ұласқан-ды.

Оған да міне, қарап тұрсақ жарты 
ғасырдан асып барады екен. Осыншама 
уақыт жұптарын жазбай, жарасымды 
өмір кешіп келе жатқан Аманкелді мен 
Күләштің жарқын жолдары тек қана же­
тістіктерге, қуанышқа толы десек артық 
айтқанымыз емес. Олай дейтініміз, екеуі 
де адалдыққа ант қабылдаған қасиетті, 
мәртебелі мамандық иелері атанды. Сол 
атына сай қызмет етіп, дәрігер ретінде 
ауырып алдына келген талай жанның 
жан жарасын жазып, ажалдан араша­
лап қалғаны бар. Атақ-абыройларына 
қылаудай да кір шалдырмай, халыққа 
адал қызмет етіп, көптің алғысына 
кенелді, батасына бөленді. Соның 
қайтарымы шығар, Аманкелді көштен 
қалмай, көптің алдында жүрді. Оған елу 
жылдық еңбек жолы айқын дәлел.

Қызылордада бір жыл жұмыс істе­
геннен кейін Аманкелді өзін қанат­
тандырып ұшырған Қазалыға қайтып 
келді. Әуелі Қазалы қаласындағы ауру­
ханада терапевт-дәрігер болып қызмет 
етті. Мұнда бес жыл қызмет етіп өзі­
нің іскерлік, біліктілік қабілетін көр­
сете білді. Соның нәтижесінде оған 
зор сенім артылып, 1976 жылы сол 
кездегі Энгельс атындағы кеңшарда 
ауылдық аурухананың бас дәрігері бо­
лып басшылық қызметін бастады. 
1979-1986 жылдары аудандық ауру­
хана бас дәрігерінің орынбасары, 1986-
1991 жылдары Қазақ Республикалық 
лепрозориясының бас дәрігері, 1991-
2001 жылдары Қазалы аудандық ауру­
ханасының бас дәрігері болып елге қайта 
оралды. Мұнан соң 2001-2005 жылдары 
Қазалы ауданы әкімдігінің денсаулық 
сақтау бөлімінің меңгерушісі қызметін 
одан әрі жалғастырды. 2005-2008 жылда­
ры облыстық денсаулық сақтау департа­
менті директорының орынбасары, одан 
2010 жылға дейін Қазақ Республикалық 
лепрозориясының бас дәрігері қызметін 

қайта қолға алып, осы ұжымнан зейнетке 
шықты. Құрметті демалысқа шықса да 
қарап жатпады. Бойында бай тәжірибесі, 
қабілет-қарымы мол Аманкелді Қадыр­
баев облыстық көпбейінді ауруханада 
дәрігер эксперт болып он үш жыл қызмет 
етті.

Дәрігерлік антына адал Аманкелді 
Қадырбаевтың 53 жылға созылған ши­
пагерлік жолы ел-халықтың алғыс, құр­
метінен бөлек жоғарғы басшылықтардан 
алған марапаттары да аз емес. Атап айт­
сақ, ол «Денсаулық сақтау саласының 
үздігі», сонымен бірге облыс әкімі мен 
облыстық мәслихаттың Құрмет грамота­
сымен, Қазақстан Президентінің Алғыс 
хатымен, Қазақстан Денсаулық сақтау 
министрінің және Қазақстан Республи­
касының «Денсаулық жылына» байла­
нысты комиссия төрағасының Алғыс 
хаттарымен марапатталған азамат.

Бүгіндері Аманкелді зайыбы Кү­
ләш екеуі отбасында  Айгүл, Айнұр, 
Әбдірахман есімді ұл-қыздарын тәрбие­
леген ардақты әке.

Шипагерлер шаңырағының мұра­
гері Әбдірахман да әкесі мен анасының 
жолын қуған терапевт-дәрігер, облыс­
тық ауруханада бөлім меңгерушісі. Бо­
такөзбен бас қосып, өмірге Айғаным, 
Айсұлтан, Алуа, Ажар, Әмірхан есімді 
ұл-қыз әкелсе, Аманкелді осы немере­
лерінің асқар тау атасы.

Өзінен кейін өмірге келіп, әке ша­
ңырағын шаттыққа бөлеген Аманберді, 
Аманқұл, Сайлау, Қаншайым, Майқан, 
Айғанша есімді іні-қарындастарының, 
яғни Жұбатқан әкемізден өрбіген он 
шақты шаңырақтың арқа сүйер ағасы. 
Одан да әрі айтар болсақ, атасы Қадыр­
байдан тараған елуге жуық шаңырақтың 
бетке ұстар ақылшы ақсақалы. Сонымен 
бірге еңбегімен ел құрметіне бөленген 
облысымыздың қадірменді ардагері.

Арғы атамыз Жетес би сексеннен 
асып отырған шағында інісі, Төртқара 
Таушанның Жағалы сәлем бере келіп:

– Жетеке, сіз сексен жасқа келдіңіз. 
Сексен жасыңыздың әр он жылын бір 
белеске қойғанда сегіз белестен өткен 
екенсіз. Осы белестерді неге теңер еді­
ңіз? – деп сұрақ қойғанында Жетес би 
ойланып отырып әр он жылын санама­
лап, баламалап айта келіп, үлкендік ша­
ғына келгенде:

– Жетпіске келдім, жеңілгенімді 
білдім, билікті бала-шағаға бердім. Тап 
осы күні сексендемін: алдым – терең 
құз, артым – биік жар, сол жағым – су, 
оң жағым – от, қалай қарай қозғалсам да 
маған тірлік – тірлік емес екен-ау! Сегіз 
белден өтіп тұрмын, жұрттан аулақ кетіп 
тұрмын...-деген екен.

Әйгілі би атамыз астарлап ақиқа­
тын айтса да біздің Аманкелді бүгінде 
сексенге келсе де сергек отыр, әлі де 
билікті бала-шағаға берген емес, ел-
жұрттан қашықтап, қатардан қалған 
емес. Ақсақалдық салтанатын әдемі сақ­
тап тоқсаныңа да төтеп беретіндей орта­
мызда өз орнын тауып тың келеді. Лай­
ым солай болғай!

Тоқсан ауыз сөздің тобықтай тү­
йініне келер болсақ, бүгіндері сексеннің 
биігіне көтерілген Аманкелді Қадырбаев 
мәртебелі мерейтойдың иесі. Күләшпен 
отау құрғандарына жарты ғасырдан ас­
қан алтын тойы да менмұндалап тұр. 
Сондықтан да осының бәрі шипагерлер 
шаңырағының шаттығы, кәусар қуаны­
шы, баянды бақыты демеске шарамыз 
жоқ.

Жұмабай ЖАҚЫП,  
Қазақстанның Құрметті 

журналисі, Арал ауданының 
Құрметті азаматы

ШИПАГЕРЛЕР 
ШАҢЫРАҒЫНЫҢ 
ШАТТЫҒЫ

МЕРЕЙ

«Орынбор-Ташкент» 
бағытындағы ұлы жолдың 

бойындағы Арал-Қазалы аралығында 
іргетасы сонау 1905 жылдардан 

қаланған №92-ші теміржол бекеті 
болатын. Негізінен несібесін болат 

жолдың бойынан тапқан қырық 
шақты үйдің ортасында тастан қашап 

салынған еңселі вокзал ғимараты 
көзге көрікті көрінетін. Мұндағы 

тұрғындар бұл бекетті «Андабай» 
деп атайтын. Шығысы Мақпал, 

Жаркөл көлдеріне құлаған, батысы 
бұйырқұмды жазыққа ұласқан «Ан-
дабай» шынында жанға да, малға да 

жайлы құтты мекен еді. 

Хабарландыру
1. Жобаның атауы: «Қызылорда облысы Жалағаш ауда­

нының ауылдық округтерінде мал қорымының құрылысы 
(биотермиялық шұңқыр)» объектісі бойынша экологиялық 
әсер ету рұқсатты алуға арналған материалдар (РЕШН, ӨЭБ, 
ҚББ, ҚОҚЖІШЖ)

2. Әсер ету аумағы: Қызылорда облысы, Жалағаш ауда­
ны: 

1) Аққұм ауылдық округі – 4977750,0 СЕ және 632450,0 
ШБ;

2) Аққыр ауылдық округі – 459750,0 СЕ және 579950,0 
ШБ;

3) Ақсу ауылдық округі – 499830,0 СЕ және 631150,0 
ШБ;

4) Шәменов ауылдық округі – 4997450,0 СЕ және 
617750,0 ШБ;

5) Жаңадария ауылдық округі – 4951750,0 СЕ және 
634700,0 ШБ;

6) Жаңаталап ауылдық округі – 4969800,0 СЕ және 
597250,0 ШБ;

7) Таң ауылдық округі – 4993300,0 СЕ және 609750,0 ШБ;
3. Қоғамдық тыңдаулар ашық жиналыс түрінде өтеді: 

Қызылорда облысы, Жалағаш ауданында:
1) Шәменов а/о, әкімдік ғимараты – 23.11.2026 ж. сағат 

10:00;  
2) Ақсу а/о, әкімдік ғимараты – 23.11.2026 ж. сағат 11:00;  
3) Таң а/о, әкімдік ғимараты –23.11.2026 ж. сағат 12:00;  
4) Аққыр а/о, әкімдік ғимараты – 23.11.2026 ж. сағат 

15:00;  
5) Жаңаталап а/о, әкімдік ғимараты – 23.11.2026 ж. сағат 

15:45;  
6) Жаңадария а/о, әкімдік ғимараты – 23.11.2026 ж. сағат 

17:15;  
7) Аққұм а/о, әкімдік ғимараты – 24.11.2026 ж. сағат 

15:00;  
4. Онлайн байланыс сілтемесі: Zoom конференциясына 

кіру
https://us04web.zoom.us/j/75480080770?pwd=8i5humw61

R46Xn8zSZ6ErTlC9Gphiw.1
Конференция идентификаторы: 754 8008 0770; Кіру 

коды: 5enasC
5. Жоспарланған қызметтің бастамашысы: «Қызылорда 

облысы ветеринария басқармасының» «Жалағаш аудандық 
ветеринариялық станциясы» ШЖҚ КМК, БСН 120340002477, 
Қызылорда облысы, Жалағаш ауданы, Өмірбай Шешен 
көшесі, №26, тел.: +7(705)-915-59-79, e-mail: zhalvetstansa@
mail.ru

6. Әзірлеуші: «КазГосПроект» ЖШС. Қызылорда об­
лысы, Жалағаш ауданы, Жалағаш кенті, Абай көшесі, 35/5. 
БСН: 060 240 031 582, тел.: 8-708-515-7994, e-mail: ssalta95@
bk.ru

7. Жоба материалдары веб-сайтта орналастырылған: 
НБДСОСиПР https://ndbecology.gov.kz және https://www.gov.
kz/memleket/entities/kyzylorda-tabigat?lang=ru

8. Жоба материалдары бойынша қосымша ақпаратты 
мына мекенжай бойынша алуға болады: тел.: 8-708-515-7994, 
e-mail: ssalta95@bk.ru

9. Ескертулер мен ұсыныстар осы жерде қабылданады: 
ҚО мен ТР ЖКТ ҰДБ https://ndbecology.gov.kz/, «Қызылорда 
облысының Табиғи ресурстарды басқару және табиғат пай­
далануды реттеу» ММ: prd@vmail.kz, a.koszhanova@vmail.
kz, prd@korda.gov.kz, тел.: 8 (7242) 60-53-69.

10. Ашық жиналыс арқылы қоғамдық тыңдау өткізу ту­
ралы хабарландырудың фотосуреті https://ndbecology.gov.kz/ 
веб-сайтта орналастырылған. 

Объявление 
1. Наименование проекта: Материалы для получения 

экологического разрешения на воздействие (РООС, НДВ, 
ПУО, ППМ, ПЭК) к объекту «Строительство (биотермиче­
ской ямы) скотомогильника в сельских округах Жалагашско­
го района Кызылординской области».

2. Территория воздействия: Кызылординская область, 
Жалагашский район: 

1) Сельский округ Аккум: 4977750,0 сш и 632450,0 вд
2) Сельский округ Аккыр: 459750,0 сш и 579950,0 вд
3) Сельский округ Аксу: 499830,0 сш и 631150,0 вд
4) Сельский округ Шаменов: 4997450,0 сш и 617750,0 вд
5) Сельский округ Жанадария: 4951750,0 сш и 634700,0 

вд
6) Сельский округ Жанаталап: 4969800,0 сш и 597250,0 

вд
7) Сельский округ Тан: 4993300,0 сш и 609750,0 вд
3. Общественные слушания пройдут в форме открытых 

собраний: в Кызылординской области, Жалагашском районе:
1) с/о Шаменов, здание акимата – 23.11.2026г. в 10:00 ч.;  
2) с/о Аксу, здание акимата – 23.11.2026г. в 11:00 ч.;  
3) с/о Тан, здание акимата – 23.11.2026г. в 12:00 ч.;  
4) с/о Аккыр, здание акимата – 23.11.2026г. в 15:00 ч.;  
5) с/о Жанаталап, здание акимата – 23.11.2026г. в 15:45 

ч.;  
6) с/о Жанадария, здание акимата – 23.11.2026г. в 17:30 

ч.;  
7) с/о Аккум, здание акимата – 24.11.2026г. в 15:00 ч.;  
4. Ссылка на онлайн подключение: Войти Zoom Конфе­

ренция
https://us04web.zoom.us/j/75480080770?pwd=8i5humw61

R46Xn8zSZ6ErTlC9Gphiw.1
Идентификатор конференции: 754 8008 0770;   Код до­

ступа: 5enasC
5. Инициатор намечаемой деятельности: ГКП на ПХВ 

«Жалагашская районная ветеринарная станция» управления 
ветеринарии Кызылординской области», БИН 120340002477, 
Кызылординская область, р. Жалагаш, ул. Омирбай Шешен 
дом 26,тел.: +7(705)-915-59-79,e-mail: zhalvetstansa@mail.ru

6. Разработчик: ТОО «КазГосПроект», Кызылординская 
область, Жалагашский район, п.Жалагаш, ул.Абай, 35/5. 
БИН: 060 240 031 582,тел.:8-708-515-7994,e-mail: ssalta95@
bk.ru

7. Материалы проекта размещены на ИС: НБДСОСиПР 
https://ndbecology.gov.kz/ и https://www.gov.kz/memleket/
entities/kyzylorda-tabigat?lang=ru

8. Дополнительную информацию по материалам про­
екта можно получить по адресу:тел.:8-708-515-7994. e-mail:  
ssalta95@bk.ru

9. Замечания и предложения принимаются: НБДСОСиПР 
https://ndbecology.gov.kz/, ГУ «Управление природных ре­
сурсов и регулирования природопользования Кызылордин­
ской области»:prd@vmail.kz, a.koszhanova@vmail.kz, prd@
korda.gov.kz, тел.: 8 (7242) 60-53-69.

10. Фото объявления о проведении общественных слуша­
ний размещено на сайте: https://ndbecology.gov.kz/

ЖАҢА 
КОНСТИТУЦИЯ 
ЖӘНЕ САЛЫҚ 
МӘДЕНИЕТІ

Қазақстан Республикасының жаңа Консти
туциясының қабылдануы еліміздің құқықтық 
дамуы мен қоғамның жаңаруындағы маңызды 
кезең болып табылады. Ата Заң азаматтардың 
құқықтары мен бостандықтарын қорғауға, заң 
үстемдігін қамтамасыз етуге және мемлекеттің 
тұрақты дамуына негіз қалайды.

Конституциялық қағидаттар салық саласы үшін 
де маңызды. Өйткені салық жүйесінің тиімділігі 
заңдылыққа, ашықтыққа, әділдікке және салық 
төлеушілердің жауапкершілігіне байланысты.

Салықтар – мемлекеттік бюджеттің негізгі кіріс 
көздерінің бірі. Олар білім беру, денсаулық сақтау, 
әлеуметтік қорғау және инфрақұрылымды дамы­
ту сияқты маңызды салаларды қаржыландыруға 
бағытталады. Сондықтан салықтарды уақытылы 
әрі толық төлеу – әрбір салық төлеушінің заңмен 
белгіленген міндеті.

Сонымен қатар, салық төлеушілердің құқық­
тарын қорғау, оларға заңнама талаптарын түсіндіру 
және салықтық әкімшілендірудің ашықтығын қам­
тамасыз ету ерекше маңызға ие. Қазақстан Респуб­
ликасының Салық кодексі салық салудың негізгі 
қағидаттарын белгілеп, салық төлеушілердің құ­
қықтары мен міндеттерін айқындайды.

Құқықтық сауаттылықты арттыру, салық мәде­
ниетін қалыптастыру және мемлекет пен азаматтар 
арасындағы сенімді нығайту – ортақ міндет. Әрбір 
азаматтың заңды құрметтеп, өз міндеттемелерін 
адал орындауы ел экономикасының дамуына үлес 
қосады.

Қорытындылай келе, Конституцияда бекітілген 
құқықтық құндылықтар мен салық заңнамасының 
талаптарын сақтау – әділетті әрі тұрақты қоғам 
қалыптастырудың маңызды шарты. Заң үстемдігі 
мен салықтық жауапкершілік қатар дамығанда ғана 
мемлекет пен қоғамның өзара сенімі нығая түседі.

Қызылорда облысы бойынша 
Мемлекеттік кірістер департаменті

жарнама – 70-00-52, 40-11-10 (1058) 
есеп-қисап – 70-00-39, 70-00-38 

(1036, 1035)

Газет аптаның сейсенбі, бейсенбі, сенбі (сенбілік екі нөмір) 
күндері шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.
Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

Жеңіс биігіндегі 
жас чемпион

Жерлесіміз Сұңқар Қанибек 
Польшаның Бельско-Бяла қаласында 
өткен WKF каратэден Әлем чемпио-
натында алтын медаль жеңіп алды. 
Юниорлар арасында 76 келі салмақ 
дәрежесінде үздік атанды.

Әлемнің 114 мемлекетінен 2000-ға 
жуық спортшы қатысқан додада Сұңқар 
алты белдесуін де жеңіспен аяқтады. 
Қазақстандық каратэші Венгрия, Қыр
ғызстан, Сенегал, Сауд Арабиясы, Мы-
сыр және Шотландия өкілдерінен басым 
түсті. Қазақстан құрамасы чемпионатты 
бір алтын және бір қола медальмен қо
рытындылады. Сұңқар ел қоржынына 
жалғыз алтын жүлдені салып, ұлттық құ
раманың жетістігіне елеулі үлес қосты.

Татамиде 
танылған 
тарландар

Ақтау қаласында өткен дзюдодан 
ерлер мен әйелдер арасындағы Азия 
кубогында (Asian Open) қызылордалық 
спортшылар табысты өнер көрсетті. 
Сыр балуандары халықаралық дода-
дан екі алтын, бір күміс және екі қола 
медальмен оралды.

Жарыстың алғашқы күнінде 66 келі 
салмақта Ердәулет Бозша мен 57 келіде 
Дина Мұханбет қарсыластарынан басым 
түсіп, чемпион атанды. Ал 63 келі салмақ 
дәрежесінде белдескен Жібек Жайсанбай 
күміс жүлдеге қол жеткізді.

Жерлестеріміздің жүлде қоржынын 
Шынар Абатова мен Айдана Ғазизқызы 
толықтырды. Шынар 78 келіде, Айдана 
78 келіден жоғары салмақта үздік үш
тікке еніп, қола медаль иеленді. 

Тұғырдағы 
жас толқын

Орал қаласында ауыр атлети-
кадан жасөспірімдер арасында 
Қазақстанның жеке-командалық чем-
пионаты өтуде. Ел біріншілігінде бақ 
сынап жатқан Сыр спортшылары бес 
салмақ дәрежесінде жеңіс тұғырынан 
көрінді.

Марапат Рыскелді (37 келі) мен Ал-
памыс Сәрсенов (45 келі) үш алтыннан 
еншіледі. Марапат жұлқа көтеруде 47, 
серпе көтеруде 61 келі зілтемірді бағын
дырып, өз санатында үздік шықты.

Сыр өкілдері 50 келі салмақта жүл
делі орындарды түгел иеленді. Жансерік 
Балтабекұлы қос сайыста 174 келі нәти
жемен чемпион атанды. Бекзат Баянбай
дың көрсеткіші 151, Қалмұхаммед Қой
шыбектікі 146 келі болды. Олар тиісінше 
күміс пен қоланы өзара бөлісті.

Әділет Дәулеткерейұлы 65 келі сал
мақ дәрежесінде қарсыластарынан басым 
түсіп, алтыннан алқа тақты. Осы бәсеке
де Нұрислам Серікұлы екінші орынға тұ
рақтады.

Дінмұхаммед Қойшыбек те жеңім
паздар қатарынан көрінді. Ол 70 келі 
салмақта топ жарса, Ернар Жалал күміс, 
Дәулеткерей Әлмұрат қола жүлдеге қол 
жеткізді. 

Бағлан АМАНЖОЛ,
«Сыр бойы»

SERGEK

– Тәтті газдалған сусындардың не
гізгі мәселесі газында емес, құрамын
дағы қант пен қосымша энергияда. 
Мұндай сусын арқылы қантты өте жыл
дам қабылдауға болады. Егер тәтті су-
сын күнделікті әдетке айналып, оған 
фаст-фуд, кондитерлік өнімдер және 
қозғалыстың аздығы қосылса, артық 
энергия қабылдау ықтималдығы жоға
рылайды. Адам ағзасына тек калория 
емес, қоректік заттар қажет. Ақуыз, пай
далы майлар, темір, кальций, магний, 
мырыш, В12 дәрумені, фолаттар, тағам
дық талшық және басқа да микроэле
менттер ағзаның қалыпты қызметіне 
қатысады. Сондықтан тағамды «қарным 
тойды ма?» деген өлшеммен ғана баға
лау жеткіліксіз. «Бұл менің ағзама не 
берді?» деген сұрақ та қойылуы керек. 
Адам күні бойы тамақ жегенімен, оның 
рационы тәтті сусындар, печенье, то
қаш, чипсы, кондитерлік өнімдер мен 
фаст-фудтан құралса, энергияны артық 
алып, есесіне толыққанды тағамның 
үлесін азайтуы мүмкін. Тамақ жеу мен 
ағзаны сапалы қоректендіру бір нәрсе 
емес, – деді ол.

Нутрициолог дәм талғамы, тамақтану 
әдеті балалық шақта қалыптасатынын 
атап өтті. 

– Бала үнемі өте тәтті, тұзды, майлы 
өнімдерге үйренсе, су, көкөніс, айран, 
қатық сияқты табиғи тағамдар оған тар-
тымсыз көрінуі мүмкін. Сондықтан ба-
ланы фаст-фудтан тыю жеткіліксіз. Оған 
не үшін дұрыс тағам таңдау керектігін 
түсіндіру қажет. Бала ақуыздың өсу және 
тіндердің қалыптасуы үшін қажет екенін, 
темірдің қан түзілуіне, кальцийдің сүйек 
пен тістің қалыптасуына қатысатынын, 
су мен тәтті сусынның айырмашылығын 
білуі керек. Қымыз, шұбат, айран, қа
тық пен құртты тек ұлттық тағам ретін
де емес, тағамдық құндылығы бар өнім 
ретінде танып өсуі қажет. Біз балала
рымызға бургерге қалай тапсырыс бе
руді емес, өз ағзасына қажетті тағамды 
қалай таңдауды үйретуіміз керек. Бұл 
– тыйым емес, сауаттылық. Осы тұста 
өзіміздің ұлттық және жергілікті тағам
дардың құндылығын қайта бағалау ма
ңызды. Біз кейде пайдалы тағамды қым
бат импорттық өнімдерден іздейміз. 
Ал қазақ дастарқанында ағзаға қажетті 

көптеген қоректік заттың табиғи көздері 
бар. Ет – толыққанды ақуыздың, гем
дік темірдің, мырыштың және В12 дә
руменінің маңызды көзі. Бұл заттар 
қан түзілуіне, бұлшықет пен тіндердің 
қалыпты қызметіне қатысады. Балық 
– сапалы ақуыз көзі, ал оның майлы 
түрлерінде омега-3 май қышқылдары 
кездеседі. Жұмыртқа – толыққанды ақ
уыздың, холиннің, дәрумендер мен ми
нералдардың көзі. Сүт, айран, қатық 
ақуыз, кальций мен фосфор береді. 

Кальций сүйек пен тістің қалыпты құ
рылымын сақтауда маңызды. Құрттың 
құрамында ақуыз бен минералдар шо
ғырланады. Бірақ тұзы жоғары түрлерін 
мөлшермен тұтыну қажет. Қымыз бен 
шұбат – ұлттық тағам мәдениетінің ма
ңызды бөлігі әрі сүтке тән бірқатар қо
ректік компоненттердің көзі. Көкөністер 
мен жемістер тағамдық талшық, калий, 
С дәрумені, фолат және басқа да био
логиялық белсенді қосылыстар береді. 
Демек, бізге қажет ақуыз, май, көмірсу, 
дәрумендер мен минералдарды міндетті 
түрде фаст-фудтан немесе қымбат супер-
фудтан іздеудің қажеті жоқ. Көптеген 
қажетті қоректік заттар өзімізге қолже
тімді тағамдардың құрамында бар, – 
деді Мөлдір Мұстафаева. 

Маман ұлттық тағамды да мөлшері
мен тұтыну керек деп есептейді. Еттің, 
майдың, құрттың және басқа да құнарлы 
тағамдардың мөлшері адамның жасына, 

қозғалысына, денсаулық жағдайына жә
не жалпы рационына сәйкес болуы тиіс. 

Ешқандай фастфуд үйде әзірленген 
ас-ауқаттың орнын баса алмайды. 

– Өйткені үй тағамының құрамын 
адам өзі бақылай алады. Ет пен көкөністің 
мөлшерін, қолданылатын май, тұз бен 
порция көлемін өзі реттейді. Сондықтан 
үйде дайындалатын толыққанды тағам 
күнделікті рационның сапасын бас
қаруға мүмкіндік береді. Жергілікті жә
не маусымдық өнімдердің де маңызы 
зор. Дұрыс тамақтану қымбат сәнге ай
налмауы керек. Ол адамның күн сайын 
қолы жететін тағамнан құралуы тиіс. 
Семіздік бір ғана тағамнан пайда бол
майды. Оған генетика, ұйқы, стресс, 
қозғалыс деңгейі, гормондық және әлеу
меттік факторлар да ықпал етеді. Бірақ 
энергиясы жоғары тағамдар мен тәтті 
сусындарды жиі тұтыну арқылы адам 
артық энергияны тезірек қабылдайды, – 
деді ол. 

Мөлдір Мұстафаева – ашығу мен 
дұрыс тамақтану тәртібі арқылы артық 
салмақтан арылуға және денсаулықты 
жақсартуға көмектесетін «Қазақ дие-
тасы» жобасының негізін қалаушы. Ол 
бұл ұғымды 2022 жылы қолданысқа 
енгізді. Тың әдістің басты мақсаты – 
ұлттық тағамдарды сақтай отырып, 
ағзаны табиғи жолмен тазарту. 

– «Қазақ диетасындағы» көзқарасым 
бойынша негізгі күрес бургерге емес, 
тағамдық сауатсыздыққа қарсы. Фаст-
фуд күнделікті асқа айналмай, сирек 
таңдау болып қалуы керек. Ал күнделікті 
дастарқанның негізін толыққанды, 
табиғи, мүмкіндігінше жергілікті және 
тағамдық құндылығы жоғары өнімдер 
құрауы тиіс. Ұлт денсаулығы ауруха
надан емес, отбасылық дастарқаннан, 
баланың тағамдық тәрбиесінен және 
күнделікті таңдаудан басталады. Қазақ
тың дастарқаны кедей емес. Бізде ет, 
балық, сүт, қымыз, шұбат, айран, қа
тық, құрт, көкөніс, жеміс және дәнді 
дақылдар бар. Бізге тағы бір «ғажайып 
тағам» іздеуден бұрын, қолымыздағы 
тағамның құнын түсіну қажет, – деді 
кейіпкеріміз. 

Назерке САНИЯЗОВА,
«Сыр бойы»

АРТЫҚ АС пен 
АЗ ҚОЗҒАЛЫС 
АҒЗАҒА САЛМАҚ

ДЕНСАУЛЫҚДЕНСАУЛЫҚ

Бүгінде фаст-фуд күнделікті өміріміздің бір бөлігіне айналды. Бургер, 
пицца, донер мен тәтті сусындарды әр бұрыштан кездестіруге болады. Эн-
доэколог, функционалды нутрициолог Мөлдір Мұстафаева өзара сұхбатта 
мәселе фаст-фудты бір рет жеуде емес, оның күнделікті әдет болып 
қалыптасуында екенін айтты. 

Көптеген фаст-фуд өнімінің энергетикалық тығыздығы жоғары. 
Тазартылған ұннан жасалған нан, майлы немесе қайта өңделген ет өнімдері, 
ірімшік, соус, фри және тәтті сусын бір тағамда қатар келуі мүмкін. 
Нәтижесінде адам аз уақыт ішінде көп энергия қабылдайды. Егер ағзаға 
түскен энергия тұрақты түрде жұмсалған энергиядан артық болса, оның 
артығы май тінінде жиналып, уақыт өте семіздікке душар қылады.

Мөлдір Мұстафаева – ашығу 
мен дұрыс тамақтану тәртібі 

арқылы артық салмақтан арылуға 
және денсаулықты жақсартуға 
көмектесетін «Қазақ диетасы» 
жобасының негізін қалаушы. Ол 

бұл ұғымды 2022 жылы қолданысқа 
енгізді. Тың әдістің басты 

мақсаты – ұлттық тағамдарды 
сақтай отырып, ағзаны табиғи 

жолмен тазарту. 

”
Бір палатада төрт адам жата

мыз, үлкеніміз елуді еңсеріп ал
пысқа жақындаған, екі көзі туабітті 
көрмейтін Қожабек аға, глаукома 
диагнозымен келген бір орыс жігіті, 
сосын малға шөп саламын деп 
жатып бір көзін жарақаттап ал
ған оқушы бала және жұмыс үс
тінде бір көзімді жарақаттап ал
ған мен. Қалғанымыз «бір басқа 
– бір көз» демекші, мүмкіндік бар 
ғой. Ең қиыны көзі мүлдем көр
мейтін Қожабек ағаның жағдайы. 
Көмекшісі әйелі, бірақ оған үнемі 
қасында болуға рұқсат бермеген
діктен, ем қабылдайтын, басқа да 
мұқтаждықтарына кезекші қызмет
керлер, біз кезектесіп ертіп бара
мыз.

− Шіркін-ай, қос жанарың 
– шамшырағың екен-ау,−дейді 
Қожекең.−Жаратушы ием жарық 
дүниені бір көруге мүмкіндік бер
се ғой. Өмір бойы естіп келе жат

қаным болмаса, сол жарық деген 
нәрсенің қандай болатынын біл
меймін ғой. Сендер ақ, қара, қызыл, 
жасыл деп жатасыңдар ғой, соны 
білмеймін қандай болатынын. Тек 
жылы, ыстық, суық, ащы, тәтті, 
жанды мен жансызды қолмен сипап 
көріп сұлбасын байқау, жақсылық, 
жамандыққа байланысты сезу мен 
сезім ғана бар. «Дене кемшілігі мін 
емес, санамның саңылауы жабыл-
масын» деп өмір кешеміз ендігі 
жерде. Жассыңдар ғой, бір көз бол-
са да маңдайдағы, көкірек көзіңдегі 
шырақтарың сөнбесін, жігіттер...                  

Қожекеңнің арман-мұңын естіп, 
қалғанымыз тәуба дедік.

Жолаушылар пойызының ішін
де жиырма бестер шамасындағы 
жас жігіт терезеден қарап отырып: 
«Әке, әке қарашы, ағаштар ұшып 
бара жатқан сияқты, көрдің бе?» 
деп балаша қуанды. Әкесі бала
сының бұл әрекетіне жылы шы

рай танытып, күлімсірей мақұл
дады. Қарама-қарсы отырған 
ерлі-зайыптылар ересек жігіттің 
бұл әрекетіне таңғалып бір-біріне 
қарады. Сәлден соң әлгі жігіт: «Әке, 
бұлттарды қарашы, бізді қуып келе 
жатқан сияқты» деп  мәз болды. 
Әкесі тағы да жымиып басын изеді. 
Осыны бақылап отырған өзге адам-
дар: «Балаңызды неге дәрігерге 
көрсетпейсіз?» деп кеңес беріп, аяу
шылық білдіріп жатты.  Сонда әлгі 
жігіттің әкесі еш қабақ шытпай: 
«Балам сегіз жасында суқараңғы 
соқыр болып жарық дүниені көру 
мүмкіндігінен айырылған бола-
тын. Өткен аптада ғана білікті дә
рігердің арқасында ота жасалып, 
көз таңғышы бүгін алынып, жарық 
дүниені көретін болып үйге қайтып 
бара жатырмыз» деді жайбарақат. 

«Біреу білмегенді біреу біледі, 
біреу жылағанға біреу күледі» де
мекші, әр істің ақырын күтіп, сабыр 
ете білмеген жандар қайдан ұқсын? 
Адамдар әрдайым кез келген өзге 
жанның мұқтаждығы дәл менің ба-
сымда бола қоймас деп ойлайтын 
сияқты. Ондайды Құдай ешкімнің 
басына салмай-ақ қойсын.

Әлімжан ҚИЯС.
Қазалы  ауданы

Қ.Мұхамеджанов атын
дағы ауылдық мәдениет үйінде 
өткен еске алу шарасын Сыр
дария ауданы әкімінің орын
басары Роллан Еспенбетов 
ашып, өнерпаздар көрерменге 
тұлғаның өмірі мен қызметіне 
арналған шағын театрланды
рылған көрініс тарту етті.  

Ол – елге қызмет етудің, 
еңбекке адалдықтың, азамат
тық жауапкершіліктің жарқын 
үлгісі болған ел ағасы. Ширек 
ғасырдан аса уақыт «Шіркей
лі» шаруашылығын басқарып, 
елдің әл-ауқатын арттыруға, 
шаруашылықтың дамуына сү
белі үлес қосқан еңбеккер.

Бұл ауыл тарихында Жаңа
бай атаның жары, Батыр ана, 
ағайынның берекесін ұйытқан 
Әсия Наурызбайқызының алар 
орны айрықша. Сонау Отан 
соғысы жылдары жарын іздеп 
майданға барған жалғыз қазақ 
әйелі есебінде есімі ұрпақ жа-
дында қалған жан.

Сонымен бірге ғылым мен 
білім саласында еңбек еткен, 
физика-математика ғылым
дарының кандидаты, профес
сор, ҚР Білім беру ісінің үздігі 
Серікбек Жаңабайұлы Азамат
овтың аты да қалың жұрт үшін 
қадірлі.

Әке өсиетін, ана қасиетін, 
ұстаз өнегесін өлең еткен ақын

дар   – бір әулеттің ғана емес, 
ел тарихының бір бөлшегіне 
айналған оқиғаларды жыр кес
тесіне салып, көпшіліктің ыс
тық ықыласына бөленді.

Бұл жайында сахнада сөз 
алған Ж.Азаматовтың ізбаса
ры, еңбек ардагері Аббас Ка
маладин тамаша естелігін айт
ты.

Мүшәйра қорытындысын
да Қызылорда қаласынан  қа
тысқан Ақжол Түменбай 
бас бәйгені, Ғабит Қадірбай 
1-орынды иеленді. 2-орын ол
жасын шиелілік талант Ару-
жан Оралбай алса, 3-орынды 
Жалағаштан келген Жасұлан 
Серік пен Қазалының ақын 
қызы Дина Бөкебай бөлісті.

Жібек Азаматова бастаған 
тұлға ұрпақтар сөзбен сурет 
салған ақындарға алғыс біл
діріп, аралдық Қайрат Құле
кешевке арнайы сыйлық таға
йындады.

Осылайша, қоғам қайрат
кері Ж.Азаматовтың өнегелі 
өмір жолын, азаматтық бол-
мысын, елге сіңірген еңбегін 
кейінгі ұрпаққа насихаттауға 
арналған жыр кеші Шіркейлі 
жұртының шынайы ризашы
лығына лайық болды.

«СБ» ақпарат

МҮШӘЙРАМҮШӘЙРА

ЖАҚСЫЛАР 
БЕЙНЕСІ – 
ЖЫР КЕСТЕСІНДЕ 

Тарихта өз қолтаңбасын қалдырған тұлғалардың ұрпақ 
жадында қайта жаңғырып отыруы заңды. Өйткені, олардың 
өнегелі өмірі бүгінге сабақ, ертеңге мирас. 

Сырдария ауданының Шіркейлі ауылында еліне еңбегі 
сіңген сондай азаматтардың бірі – соғыс және еңбек ардагері, 
екі мәрте «Ленин» орденінің иегері Жаңабай Азаматовтың 
туғанына 113 жыл толуына арналған «Ұлылықтан тағылым» 
атты облыстық жазба ақындар мүшәйрасы өткізілді.

ШЫРАҒЫҢ  СӨНБЕСІН...
Ширек ғасырдай бұрын жұмыс үстінде бір көзіме зақым келіп  

іске қосылғанына сол кезде жарты жылдай ғана болған облыстық 
медициналық орталықтың көз бөлімінде ем қабылдадым. «Қай жерің 
ауырса, жаның сол жерде» дейді ғой біздің қазақ, соны әншейінде 
елемейді екенбіз. Шынында «қос жанарың – шырағың» екен ғой. Үлкені-
кішісі аралас емделушілердің диагнозын, түрлі тағдырларды естігенде, 
«бір басқа бір көз жетеді» деген мақалды да атам қазақ өз тәжірибесінен 
алған екен-ау деп тәубеге келгендей болдым. 

ОҚЫРМАН ОЛЖАСЫОҚЫРМАН ОЛЖАСЫ

Жаңақорған 
ауданының тумасы, 
ауданның құрметті 
азаматы, ақын, кәсіби 
журналист, Қазақстан 
Журналистер одағы, 
Халықаралық Жа-
зушылар одағының 
мүшесі, Халықаралық 
«Бейбітшілік әлемі» 
творчестволық 
бірлестігінің 
М.Шолохов медалінің 
иегері Файзулла 
Пазылбекұлының 
«Көңілдегі күй» атты 
кітабы жарық көрді.

Жыр жинағында ақынның кейінгі жыл
дары жазған өлең, толғаулары  топтасты
рылған. Туындыларына көңіл толқыныс
тарын, ой-толғамдарын, сондай-ақ  туған 
жерге деген сүйіспеншілігін, ел ішінде 
құрметке бөленген еңбек адамдарының 
болмыс-бітімін, игілікті істерін арқау ет-
кен. 

Өткенім тарих, ертеңгі күнім 
жұмбағым, 

Сеземін кейде көңілде 
күпті мұң барын. 

Оңаша оймен алысып 
ұзақ отырсам,

Шабытқа мініп, шағамын 
кейде жырға мұң, – деп жа-
зыпты ақын «Көңілдегі күй» 
атты өлеңінде. Кітаптағы қа
рапайым еңбекті дәріптеген,  
еңбек озаттарының есімін 
әйгілеген туындылардың жас 
ұрпақ үшін тәрбиелік мәні 
зор.

Қалам иесі Файзулла Са-
хиев 1948 жылы Жаңақорған 
ауданы «Бірлік» кеңшарының  
Қосүйеңкі ауылында өмірге 
келген. Әл Фараби атындағы 
ҚазМУ-дің журналистика 

факультетін бітірген. Аудандық «Жаңа
қорған тынысы» газетінде, аудан әкімді
гінде,  бастауыш партия ұйымында абы-
ройлы қызмет атқарған.

«Көңілдегі күй» кітабы биыл Қызыл
орда қаласы, «ASU» баспа үйінде басыл-
ды. Айта кетейік, автордың бұған дейін он 
алты кітабы жарық көрген.

«СБ» ақпарат

КӨҢІЛДЕГІ КҮЙ

ТАНЫМТАНЫМ


